
Шышкі  ды  іголкі:  работнікі
лясгаса  вядуць  нарыхтоўку
гузоў іглічных дрэў

Пакуль  маладыя  елачкі  і  хвойкі  актыўна  раскупляюцца  на
навагодніх кірмашах, работнікі лясгаса вядуць нарыхтоўку шышак
хвойных дрэў. Менавіта з іх атрымліваюць насенне для будучых
саджанцаў.  Сабраць  шышкі  неабходна  ў  строга  пэўны  перыяд,
пакуль яны не расчыніліся.

Працу па зборы гузоў лёгкай не назавеш-яна звязана з немалымі
фізічнымі нагрузкамі. Да таго ж, надвор’е халодная і ветранае,
а «хвойны ўраджай» часта здымаюць з невысокіх дрэў на моцна
прадуванай  тэрыторыі.  Але  загартаваныя  працай  на  свежым
паветры леснікі не скардзяцца: ад таго, як яны паспрабуюць
зараз, залежыць пасадка будучых лясоў.

Стара-Дзятлавіцкае лясніцтва асабліва багата дрэвамі іглічных
парод, таму сюды на нарыхтоўку шышак прыязджаюць і калегі – з
Даўгалескага, Макееўскага, Калінінскага лясніцтваў.

–  Іглічныя  дрэвы  маюць  сваю  перыядычнасць  па  ўраджайнасці
гузоў.  Калі  ёсць  магчымасць,  стараемся  нарыхтаваць  насення
пабольш, каб зрабіць рэзерв на будучыню, — растлумачыў ляснічы
Стара-Дзятлавіцкага лясніцтва Рыгор Рабцаў. – На гэты сезон
нам даведзена заданне сабраць 2,5 тоны гузоў. Думаю, з ім
паспяхова справімся і ў поўнай меры забяспечым насенне для
гадавальніка.

